
  
 

NUNAVUT TINNGAVIKKUT TIMINGAT 
 

KATIMARYUAQTUT 
 
 
Iqaluit, Nunavut                                     _                        October 23-mit -25-mut, 2012 
 
Pigiaqtitauyuq # RSA 12-10-14  Inuinnait nutaqqat aqhaaqtauhimayut  
          
Pigiaqtittiyuq: Attima Hadlari                
 
Aippiqhiyuq: Jack Anawak     
 
TALVUUNA ihariattighaaramik munaqhiyughanik aqhaaqtauhimayunik nutaqqanik  
ahiniklu pivighanik Nunavunmi, Inuinnait nutaqqat munaqtauyarialgit ahinut 
aviktuqhimayumut aullaqtitaunginnaqtut, taimaa tuhaqvigihuiqpalliavagait ilaita, Inuit 
ilitquhiinik nunallaaniklu;   
 
TALVUUNALU Inuinnait kivgaqtiqattiannginnamik inuliqiyinit havaanginik Nunavunmi, 
taimaa inuliqiyit Inuinnait ilitquhiinik pitquhiiniklu aulapkaqtainut iliqahiutiyauyuittut; 
 
TALVUUNALU July 2011-mi taamna Nunavunmi Inuliqiyinik Ihivriuqhiyut Kingulliit 
Naunaitkutainit, havaktitauhimayut Kavamatkut Nunavunmi, paqittihimayut 
ihumaaluutinik Inungnut pitquihimayullu ihuaqhautighainik; 
 
TALVUUNALU ihivriuqhiquiyut taapkuninnga Nutaqqanik Ilagiingniklu Ikayuutinut 
Piquyaqyuamit Inuliqiyit Ikayuqtillu Ingilranikkut Katimayiit ilataqhihimayut irininauyunik 
GN-NTI-ku Aajiiqatigiinniq titirautainit; 
 
TALVUUNALU nutaannguqtiriyut Nunavunmi Inuliqiyinik, aallannguqtiriplutik 
maligaliuqhutik, maligaghaliuqhutik havaghutiklu, ilitariyauhimayuq GN-kunnit 
irininaqhutik, tajja havaariyauplutik, NTI-kut ikayuqhutik;  
 
TALVUUNALU katimaryuaqtillugit October 2010-mi, Katimayit Kavamanik pitquhimayut 
taimaa (1) aqhaaqtauhimayunik munaqtinit aulapkailiqlutik ihumagilluaqhugit aulapkainiq 
atuqtittivallianiqlu nutaqqap Inuinnaqtun uqauhiinik, ilitquhiinik pitquhiiniklu; imaalu (2) 
aullaqtilutiklu munaqvighanik utiqtitauyunik nutaqqanik malighugu ihivriuqtauyut taapkua 
Nutaqqanik Ilagiingniklu Ikayuutit Piquyaqyuat nutaqqat utiqtitaugaangata ilamingnut 
nunallaamingnullu; 
 
TAJJA, TAIMAA IHUAQHAQTAULI taapkua Katimayit aghuuqlugit Kavamatkut 
Nunavunmi iniqulugit taapkua Nunavunmi Inuliqiyit Ikayuqtillu nutaannguqtiriniq 
ihuaqharahuaqlugillu ihuinaarutit Inuliqiyinit, taapkualu ilitariyauyut qulaanit. 
 
Angiqhimayut: Tamaitta     Angiqtauyuq:  
Akihaqtuiyut:                  Akitauyuq:  
Niruanngittut                                                                                        
Uplua: Akasi 25, 2012                                                                                       

